Fgtat Fetfatllehs Wl . Gy (atba)

06 Novembre 2020
20 Rabi’ul Awwal 1442 AH

Apres ki li fine salué tous so bane disciples (et tous bane Musulmans) entier le
monde avec le Salaam - la Salutation de paix dans I'lslam - Hazrat Khalifatullah
(atba) fine lire Tashahhud, Ta’uz, Surah Al Fatiha, et ensuite li fine axé so Khutba
lors :

Dk (; Shaeatiars) "

Alhamdulillah, Summa Alhamdulillah.
C'est par la grace d’Allah ki aujourd’hui
mo pé continuer encore mo Khutba lors
bane « duahs révélé ».

O Allah ! To ti avec nous (ou bien: To ti

pé travaille en nous faveur) avant méme

ki nous ti avec nous-mémes ; aussi, reste

avec nous depuis ki nous exister, pareil

couma To ti avec nous avant ki nous

prend l'existence [avant nous création,

| avant nous naissance], pareil couma To ti

1 ; R avec nous avant méme ki nous exister
[avant méme ki nous I'ame exister] ! Habille-nous de bane vétements de To
Bienveillance (Lutfika) et To Majesté (Janaabika). Faire sortir de nous |é coeur

bane noirtés de nous propre volonté et faire la lumiéere de I'labandon (a Toi) briller
dans nous secret (Sirr) — au plus profond de nous-mémes!

Faire-nous contempler le bien-fondé de To bane choix afin ki saki To exiger et ki
To choisir a nous I'égard [c’est-a-dire, pour nous, concernant nous] vine plus cher
a nous ki bane choix ki nous-mémes nous ti pou capave faire pour nous.

O Allah ! Faire ki To bane garanties pas distraire nous de saki To fine ordonne
nous pou faire ni de saki To fine exiger ! To fine invite nous pou soumette a Toi et
pou ki nous tenir nous constamment dans To présence : en fait, nous impuissant
pou faire tout sa, a moins ki To donne nous la force pou faire li; Si To pas raffermi
nous, nous pou vine trop faibles [pour accede a To désir].

Ki nous ti pou capave été, si To pas donne nous sa forme ki To fine donne nous
la ? [Couma nous ti pou été sans ki auparavant To fine forme nous coumsa ?] Ki
nous ti pou capave accomplir, si To pas ti ouvert nous chemin et dirige nous pou
accomplir sa zaffaire la ? Couma nous ti pou gagne la force pou faire quoi que ce
soit, sans To l'assistance [To I'aide]? Facilite-nous donc saki To méme To fine
ordonne nous pou faire, et aide-nous pou évite saki To envie ki nous reste
éloigner [c’est-a-dire, de sa kitchose ki To fine interdit la — C'est Toi seul ki pou
capave tenir nous a |’écart de tout saki To pas content ki nous faire].

O Allah ! Faire-nous rentre dans bane jardins de I’Abandon (Riyaad-al-Tafwid) et
dans Paradis de la soumission (Jannaat al-Taslim).

Faire-nous jouir [de zot félicité, de tout plaisir ki ena la-dans] — mais ki nous
I'intérieur (nous secret, Sirr) reste avec Toi et non pas avec zot bane délices et zot
jouissances ! Faire ki nous béatitude [état de plaisir complet] reste en To-méme
[reste pour Toi], et non pas dans la beauté et le plaisir [de sa bane jardins 13]. O
mo Bondié [mo /lah, mo Allah], illumine-nous avec bane la lumieres de la
soumission a Toi, de |'empressement envers Toi, ene tel soumission et
I'empressement ki pou faire nous l'intérieur rempli avec la joie et parachéve nous
la lumiéres pour nous [rende sa la lumiére la parfait pour nous].

O Allah! To fine déza détermine et dirige tout kitchose avant méme so
I’existence. Nous conner ki saki To tousel ouler, li arriver, mais sa connaissance la
li pou profitable pour nous seulement dans la mesure ki Toi, To ouler. Faire ki

nous vine combler de To bane bienfaits, éléeve nous dignité par ene I'effet de To
Grace ! Faire-nous vine I'élu, I'objet de To sollicitude [To I'attention affectueux] et
entoure-nous de To bane soins ! Habille-nous de la parure de bane ki bénéficier
de To lamitié (Wilaayatika) et place-nous sous To protection car To
Omnipotent [Tout-Puissant]!

O Allah ! Nous conne bien ki nous pas pou capave oppose nous a To décision, ni
repousse To décret. Etant incapable pou repousse To décret ni tout saki To fine
scellé, nous demande Toi To bienveillance, au sein méme de To décret, et To
soutien a travers bane I'événements ki To amene a zot conclusion. Dans tout sa,
mette-nous au nombre de bane ki faire I'objet de To sollicitude, O Maftre de tous
bane les mondes [Ya Rabbul Aalameen]!

O Allah ! To fine fini déza accorde nous ene part de To subsistance, ki To pou faire
parvenir a nous [arrive saki arrive]. Faire ki sa parvenir a nous en toute quiétude
[sans aucaine difficulté], kot To préserve nous de la fatigue et To protéze nous de
so voile ; Faire ki nous reste baigne dans bane lumieres de l'union, et ki nous
prend [nous percevoir] nous subsistance comme ene de To bane bienfaits [ki To
faire lors nous] afin ki nous étre reconnaissants envers Toi, et ki nous attribuer sa

bienfait exclusivement a Toi et non pas a ene I'autre dans sa le monde 1a ! O mo
Bondié, nous subsistance, que ce soit saki lors la terre et dans les ciels li trouve
dans To la mains. Accorde-nous sa subsistance ki Toi To conner li pou profitable
pour nous, et ki pou amene seulement bane I'avantages pour nous.

O Allah ! Mette-nous au nombre de bane ki fine choisir Toi et non parmi bane ki
fine choisir pou vine contre Toi, faire nous vine parmi bane ki abandonne zot a Toi
et non bane ki oppose zot a Toi | O mo Bondié, donne-nous ; nous bien bizin Toi !
Nous dans l'incapacité pou obéir Toi; accorde-nous donc la force, kot To faire
nous vine impuissant pou désobéir Toi, faire nous soumette a To souveraineté, et
reste patients envers bane décisions de To Divinité, fiers de nous I'appartenance a
Toi (Intisaab), et [accorde-nous] le repos de nous les coeurs, du fait de la
confiance ki nous place dans Toi ! Mets-nous au nombre de bane ki fine rentre
dans le domaine de la satisfaction divine, ki fine respire le souffle de la
soumission, ki fine cueillir bane fruits de bane connaissances divines; ki fine
mette bane vétements de bane choisi [d’Allah], bane ki fine gagne le trésor de la
proximité [avec Allah], et kot la présence de To I’Amour fine ouvert pour sa bane
kalité dimounes ki To fine choisir [faire nous aussi gagne sa I'amour la] — si bien ki

sa bane ki To fine choisir 13, zot reste a To service, kot zot réalise [c’est-a-dire,
gagne] la connaissance, kot zot fine conforme zot a Rassool Allah [le Messager
d’Allah] (saws) kot zot hérite de li, kot zot atteindre a sa réalisation la a travers so
intermédiaire et kot zot remplace |li au titre de « lieutenants » [au sein de zot
I’entourage] — comme-ci dirai, zot tous autour de sa bane |la reconnaite zot couma
bane « ti Mohammad ». [0 Allah !] Faire ki nous la vie [dans sa le monde ici-bas 13]
aller [retourne vers Toi] par ene du bien ki vine de Toi, O Maitre de tous bane les
mondes [Ya Rabbul Aalameen]!

O Allah | Mette dans mo 1é coeur I'espérance en Toi et enléve mo I'espoir envers
quelqu’un d’autre ki Toi, afin ki mo pas garde aucaine I'espoir envers quiconque a
I’exception de Toi.

O Allah ! Ld kot mo désir pas fine réussi parvenir [ou concrétiser], ni kot mo
requéte pas fine capave atteindre sa [désir 1a], ni bane mots pas fine capave vine
lors mo la langue ; parmi bane degrés de certitude ki To fine capave accorde a
tout croyant, parmi bane premiers et bane derniers étres humains. O Allah !
Accorde-moi en particulier tous sa 1a, O Le Plus Miséricordieux de tous bane ki
ena pitié. [Ameen]

Sa bane duahs la ti révélé dans bane périodes de confinement, le 13 Avril 2020
kot mo ti pé passe par bane difficultés pour faire face a bane dépenses.
Alhamdulillah, Summa Alhamdulillah, Allah (swt) fine révele moi sa bane duahs la
et mo fine récite zot pendant ene semaine. Avant Ramzaan de sa I'année la
[2020], probléme la fine résolu.

Louanges a Allah Qui pas oublier celui ki pense Li et ki pas oublier celui ki supplier
Li [implore Li].

Le 27 Avril 2020 & 2.55pm (3°™ jour de Roza et 4°™ Tarawee) Allah (swt) ti révele
sa bane duahs la en Farsi (Persan): Khuda wanda maksoudé mane toui wa razaé
tou, Mohabbat wa maarefate, zawk wa shawk khoud badéh. [0 Allah ! C’est Toi
uniquement mo but. Accorde-moi To contentement, To Mohabbat (I'amour) et To
Maarefat (Connaissance le plus profond), To saveur, To passion.]

Ena ene disciple ki ti bien malade et ki ti demande moi quelques duahs ki li capave
lire pour sa maladie ki ti pé donne li tant de souffrance la. Mo fine faire beaucoup

de duahs pour li pendant plusieurs semaines, et mardi le 21 Avril 2020 a 5.30pm,
Allah (swt) ti révele moi sa bane duahs la:

Récite Surah Al-Fatiha (3 fois) ki connue comme « Sura-tus-Shifa » et lire:
« Ya Razzaaqo Zul Qouwwatil Mateen » (7 fois)

« Yaa Daafé’al Baliyaaté idfa haazal bala-a. Ya Shaafé-al amraade ishfé haazal
mard. » (3 fois).

Mo termine ici avec sa verset Quran la. Allah (swt) dire : « Li pas fine place deux
les cceurs dans la poitrine de ’lhomme. »

Mo donne ene ti commentaire de sa parole la : La Majesté Incomparable ki fine
accorde ou le bienfait de I'existence fine place en ou zis ene sel Ié cceur afin ki
avec sa |é cceur la ou content zis Bondié tousel, et ki ou renonce a tout le reste et
ou consacrer ou seulement a Li, kot ou empéche ou Ié coeur pou diviser [dans
I"amour ki ou ena pour Allah].

Dans ene Hadith divinement inspirer - Hadith-e-Qudsi, Allah (swt) dire : « Mo ti
ene ene trésor caché et Mo ti envie étre connu. C’est pour sa ki Mo fine crée
l'univers. »

Faute-de-temps pour aujourd’hui, mo arréte ici et Insha-Allah Vendredi prochain
mo pou continuer mo Khutba lors bane « duahs révélé », Insha-Allah, Ameen,
Summa Ameen.

